Skýrsla stjórnar skákfélagsins Goðans 2010.             

Skákstarf skákfélagsins Goðans hefur verið óvenju öflugt á árinu 2010. 

Skákþing Goðans var haldið í febrúar og Rúnar Ísleifsson varð skákmeistari Goðans 2010. 

Seinni hluti íslandsmótsins 2009-2010 var haldið í Reykjavík og sendi Goðinn tvö keppnislið þangað til keppni, alls 12 keppendur. Varð árangur ágætur, en A-liðið lenti í 8 sæti af 26 liðum. 

Hérðasmót HSÞ var haldið í apríl og vann Rúnar Ísleifsson það. Skákfélagið stóð fyrir því að skáksveit var send úr Borgarhólsskóla á Húsavík til keppni á íslandsmóti barnaskólasveita í mars, annað árið í röð og náði liðið þar ágætum árangri og endaði í 15 sæti af 60 liðum.

Skákæfingar voru með reglubundum hætti allan veturinn og var síðast skákæfingin í apríl lok. 

Félagið hélt skákþing norðlendinga í apríl þar sem 22 keppendur mættu til leiks.

Héraðsmót HSÞ var haldið fyrir 16 ára og yngri í maí og varð Benedikt Þór Jóhannsson héraðsmeistari í skák 2010 og var það þriðja árið í röð sem Benedikt varð héraðsmeistari HSÞ.

Í sumar stóð félagið fyrir útiskákmóti í Dimmuborgum í Mývatnssveit og vel sóttu fjöltefli á Mærudögum á Húsavík þar sem gestir og gangandi öttu kappi við skákmeistara norðlendinga 2010, Áskel Örn Kárason. 

Skákstarfið hófst svo aftur í september, með reglubundum skákæfingum. 

Íslandsmót skákfélaga 2010-11, fyrri hluti, var haldið í október. Goðinn sendi í fyrsta skipti þrjár skáksveitir til keppni, alls 22 keppendur, sem skiptust á að manna 18 borð í 4 umferðum. 

A-liðið átti þá mjög góða möguleika á að vinna 3. deildina og vinna sig þar með upp í 2. deild á næsta ári, sem gekk eftir.
Goðinn á nú mjög öflugt A-lið, þar sem meðalskákstig liðsmanna eru rúmlega 2100 eló-stig. 

Það var mögulegt að senda svona marga keppendur því fjölgað hefur í félaginu og eru nú skráðir 52 félagsmenn í félagið. Skákfélagið Goðinn er nú 9 stærsta skákfélag landsins og það 4 stærsta utan höfuðborgarsvæðisins.  

15 min mótið var haldið í október og vann Rúnar Ísleifsson það. 

Framsýnarmótið, (áður haustmótið) var haldið í nóvember og vann Jón Þorvaldsson það. 

Hraðskákmótið var haldið í desember og varð Rúnar Ísleifsson hraðskákmeistari félagsins 2010. Það mót er fjölmennasta innanfélagsmót sem Goðinn hefur haldið frá stofnun, en 18 félagsmenn tóku þátt í því. A-liðinu tókst svo að vinna sér sæti í 2. deild að ári nú í nýliðnum mársmánuði, þegar liðið endaði í 2. sæti í 3. deildinni. B-liðinu mistókst að vinna sæti í 3. deildinni, en litlu munaði að það tækist. Í deildarkeppninni 2011-2012 á því Goðinn lið í næst efstu deild í fyrsta skipti í sögu félagsins.
Félagið hefur boðið upp á skákennslu í vetur og hefur félagið verið að þróa skákkennslu með nýjum hætti. Félagið hefur boðið uppá kennslu í gegnum samskiptavefinn Skype, en vegna lélegra nettengina á sumum stöðum hefur það gegnið brösulega. Formaður fékk styrk frá Þingeyjarsveit sl. haust til þessa verkefnis. Félagið er með skákkennslu á Húsavík þar sem byrjendum og lengra komnum er kennt og hefur félagið aðstöðu hjá Framsýn stéttarfélagi á Húsavík.  Skákkennsla þessi verður styrkt af Norðurþingi og stendur til að undirrita samning þar um á næstu dögum. Samningur þessi gildir til tveggja ára. Öflugt skákstarf hefur verið stundað í útibúi Goðans í Hafnarfirði en um það hefur Jón Þorvaldsson séð. Þar hafa félgasmenn sem hafa búsetu fyrir sunnan hitts reglulega og teflt og stúderað og hafa þessar stúderingar sumar hverjar verði sendar hingað norður í gegnum Skype.

Skákfélagið Goðinn var valið skákfélag ársins árið 2010 af ritstjóra skák.is og var félagið valið skákfélag ársins meðal annars þess vegna þar sem þetta uppátæki vakti talsverða athygli.

Eins hafa félagsmenn notið gestrisni Jón þorvaldssonar og Helgu konu hans í þrígang en þau hafa boðið öllum keppendum Goðans í kvöldverð að heimili sínu í Hafnarfirði í aðdraganda deildarkeppninnar. Hafa þessar samverustundir verið afar velheppnaðar og aukið mjög samheldni félagsmanna. Ástæða er til þess að þakka þeim hjónum alveg sérstaklega vel fyrir þessar skemmtilegu samverustundir. Eins þakkar stjórn stéttarfélaginu Framsýn fyrir að eftirláta félaginu aðstöðu sína endurgjaldslaust.
Hermann Aðalsteinsson formaður.

